
MWONGOZO WA KUANZISHA MJADALA WA MCHEZO WA
KUIGIZA WA DAKIKA 25 UITWAO;
MAISHA, MAPENZI NA UKIMWI

Namna ya kutumia mwongozo huu

Maelezo haya yametayarishiwa mtu yeyote, ambaye angetaka kuanzisha
majadiliano kati ya wahudhuria wa mchezo ufuatao. Vikundi vyenu si lazima
kuyajua maneno ya mchezo huu kwa moyo ili kuufurahia. Baada ya masaa
kadhaa ya mazoezi, wana-Kenya kutoka baadhi ya mashirika wanaweza kuigiza
maisha ya wahusika sita wa mchezo huu bila shida. Wanaweza kusoma vifungu
vyao, huku wakitembea katika sehemu ambayo imetengwa kama jukwaa. Vifaa
vilivyotajwa katika mwanzo wa kila kifungu vinaweza kutumiwa au kuigwa na
wachezaji, pamoja na watazamaji.

Mwanzoni, mchezo huu uliandikwa kwa manufaa ya watu wanaoishi kama
mume na mke. Ulikusudiwa uchezwe na vikundi vya makanisa na mashirika
mbali mbali, au katika makao ya makampuni fulani, ambayo huwatia moyo
wafanyi kazi wao ili kuendeleza mambo ya elimu. Tulipoonyesha mchezo huu
hadharani ili kupata maoni ya raia, wengi walitushauri kuwa mchezo huu,
ungekuwa pia wa manufaa kwa wanafunzi wa vyuo vya ufundi na hasa Chuo
Kikuu. Pia, mchezo huu umependekezwa kutumiwa katika washa kadha wa
kadha, ambapo vijana au watu wanaoishi kama mume na mke, watazusha
majadiliano kuhusu mambo yanayogusiwa. Ni mambo mengi yanayogusiwa -
kama vile kuendeleza mazungumzo na mahojiano kati ya mume na mke (au
wachumba), na faida ya kufanya mapenzi kwa kufuata njia salama. Kwa
kutumia maelezo yafuatayo, "mambo ya kujadiliana“, litakuwa jambo rahisi
kuzusha mjadala wa kupendeza na wa manufaa kwa wote.

Je, Kikundi chenu kinakutana mara ngapi (kwa wiki au mwezi) tena kwa muda
gani? Jawabu la swali hili, ndilo litakalo wasaidia kuamua kama mutafanya
majadiliano yenu baada ya kila sehemu ya mchezo, au mutangoja hadi mchezo
ukamilike, ndipo muanze majadiliano kuhusu mambo yaliogusiwa kwenye
mchezo. Munaweza pia kusikiliza sehemu mbili zikisomwa halafu kujadiliana
moja kwa moja kabla ya kusikiliza sehemu nyingine. Labda hata sehemu



zilizobaki zinaweza kuchezwa wakati mutakapokutana tena - uamuzi ni wako
pamoja na wahusika wa mikutano hiyo.

Sehemu hii, imetayarishiwa viongozi wa vikundi, ili kuwasaidia kuanzisha
majadiliano na kuyaelekeza itakavyo, kati ya watu wanaohudhuria mchezo
wenyewe baada ya kuuona.

Nia ya mchezo huu ni:

a. Kuwaonyesha wachezaji na watazamaji madhara ya HIV/UKIMWI kwa

mume na mke (au wachumbea) ili watu watilie maanani madhara hayo.

b. Kuondoa uoga na uzembe kwa kujilinganisha na wahusika wa mchezo na

maisha yao kama inavyoigizwa.

¢. Kuendeleza manufaa ya mazungumzo na mahojiano kati ya wanaoishi kama

mume na mke (au wachumba) na utumiaji wa mipira.
d. Kutia hamu ya kutaka kujua njia bora na salama za kufanya mapenzi.

e. Kuhimiza ubora wa kubadilisha tabia mbaya.

Mambo yafuatayo yatakuwa wazi mchezo unapoendelea:
Kujikinga, kumkinga mwenzako au jamaa yako ni uwezo ulio nao mwenyewe.

b. Kulewa pombe hupunguza uwezo wa kufanya uamuzi wa busara.

c.  Kinga nzuri zaidi ya UKIMWI ni kutofanya mapenzi, lakini mipira na njia
salama ni kinga ya aina nyingine.

d. Kusema "liwalo na liwe", kukana kuwa UKIMWI upo na kutetea maisha ya
uzinifu hayatamkinga mtu yeyote.

e. Wewe na mpenzi wako munaweza kufanya mapenzi kati yenu pekee na
kutosheka kabisa.

f.  Niafadhali kufahamu hali yako kuhusu UKIMWI, (unao au hauna) kuliko

kukwepa na kukataa kuwa una matatizo.
g. Usawa kati ya waume na wake ni jambo la kuendelezwa.

h. Mazungumzo na mahojiano kati ya mume na mke, huendeleza ushirikiano na
kusaidiana. Kila mtu anapaswa kutilia mkazo mawasiliano kati yake na

mpenzi wake.



Sehemu ya kwanza (1): Wanaume watatu wanazungumza katika bar

Mambo ya muhimu

a. Uhusiano kati ya UKIMWI na utumiaji wa mipira kama kinga.
b. Uhusiano kati ya mahari na jinsi wanaume wanvyowalemea wake zao.
c.  Maoni na mafikira ya kupotosha na kuhatarisha maisha.

Mambo ya kujadiliana
Mipira na mawasiliano kati ya mtu na mpenzi wake.

b. Ujinga, uzembe, kupuuza na mambo ya kupotosha kuhusu utumiaji wa
mipira.

c. Jinsi wanawake wanavyo kaa hoi wakidhani kuwa hawana la kusema kuhusu

mambo ya kufanya mapenzi.

d. Je, wanawake watawafanyaje waume washerati wanaokataa kutumia mipira

nyumbani na kwingineko?

e. Je, wanaume wanawezaje kujikinga bila kuadhiri ‘uume wao’?

Sehemu ya pili (2): Baadaye jioni siku hiyo hiyo

Mambo ya muhimu

a. Uhusiano kati ya pombe na tamaa ya kufanya mapenzi ovyo; ukosefu wa
busara, na tabia za kuhatarisha maisha.

b. Mawasiliano na heshima kati ya wachumba (au mume na mke).

c. Utumiaji wa mipira bila vitisho.

d. Nijia salama za kufanya mapenzi kati ya marafiki wapya.

Mambo ya kujadiliana
a. Uhusiano kati ya pombe na kufanya mapenzi.

b. Ubora wa mawasiliano kati ya mume na mke, (au wachumba) kuhusu

kufanya mapenzi kwa njia salama na kujikinga na UKIMWI.



Sehemu ya tatu (3): Kesho yake asubuhi

Mambo muhimu

a. Kupatikana kwa mipira hakumaanishi kuwa itatumika.

b. Namna watu wanavyohisi hatia, kuogopa na kuwalaumu wengine.
¢. Kupimwa kama UKIMWI upo au haupo.

d. Mazungumzo wazi wazi kati ya mtu na mpenzi wake.

e. Njia salama za kufanya mapenzi zinatatuliwa.

Mambo ya kujadiliana

Utajuaje kama mtu ana UKIMWI?
b. Nijambo gani ambalo linaweza kukufanya ukapimwe kujua kama una
UKIMWI au hauna? Je matokeo hayo ni ya kutegemewa?

¢. Wachezaji wanatatuaje matatizo ya utumiaji wa mipira na njia salama za
kufanya mapenzi?

d. Watu hupeana sababu gani za kuwa na wapenzi wengi?
e. Je, ni kwa nini imeonekana kuwa ni jambo la busara kama mtu na mpenzi

wake watazungumza na kuhojiana?

Sehemu ya Nne (4): Jioni hiyo katika bar

Mambo ya muhimu

a. Uamuzi wa kutumia mipira ni jambo la busara na la manufaa.
b. Jinsi waume na wake wanavyo shindana nguvu.

¢.  Uume au kuwa mwanamume ina maana gani?

d. Matatizo yanayowakumba mayatima na wajane.

Mambo ya kujadiliana
a. Tunawezaje kuelimishwa na makosa yetu?

Ni matatizo gani yanayotokana na kukataa kuona ukweli, kujiachilia hoi
("liwalo liwe") na kutafuta sababu za kuendelea na tabia za hatari.

c. Jadilianeni utumiaji wa mipira una maana gani?
d. Zungumzeni kuhusu kupunguza au kuondoa hatari ya UKIMWI. Ni lipi la

busara zaidi? kwa nini?

e. Tunaweza kufanya nini kuhusu mayatima?



Sehemu ya tano (5): Wiki mbili baadaye

Mambo ya muhimu

a. Kukubaliana kati ya mume na mke (au wachumba) ya kuwa ushirikiano ni
jambo la busara.

Kuwa na mpenzi mmoja/kuchunguza njia nyingine salama za kufanya
mapenzi.

Kushituka kunaoambatana na uvumbuzi kuwa mtu ana UKIMWIL
Kutoamini/kukana.

Mtu anavyomwambukiza mwenzake.

Hali ya watoto itakuaje?

Uamuzi wa kuwatunza wagonjwa.

Maoni (na fikira) za mtu mgonjwa.

Mambo ya kujadiliana.

a. Je, mambo tunayoyafanya sasa, yana uhusiano gani na maisha yetu (leo na
siku za usoni)?

b. Kuishi vizuri au vibaya ukiwa na UKIMWIL.
c. Je, ukijua una UKIMWI, utamueleza nani? Kwa nini?

d. Je, kuzungumza kinaganaga kati ya mtu na mpenzi wake kunaweza

kupunguza mzigo wa UKIMWI?

e. Kwa nini utunzaji wa mgonjwa wa UKIMWI ni jambo la busara?

Sehemu ya sita (6): Ndani ya bar, baada ya mda mfupi

Mambo ya muhimu

Utumiaji wa mipira.

Njia salama za kufanya mapenzi.
Kutoamini/Kukana.

Mazungumzo kati ya mtu na mpenzi wake.
Kusaidiana kati ya mtu na mpenzi wake.
Kujipenda nafsi (mke au mume).

Mambo ya kujadiliana
a. Nini maana ya "Njia salama za kufanya mapenzi"? Watu wanaopendana

wanaweza kuzungumzia wapi na vipi kuhusu jambo hili?



b. Je, mipira na "njia salama za kufanya mapenzi," zinaambatana na mila za

kiafrika au la? kwa nini?
c.  Kukana kuwa mtu ana UKIMWI husababisha matatizo ya aina gani?
d. Nimtu wa aina gani anayemsaidia mgonjwa?

e. Je, kuishi na mtu mwenye UKIMWI kunaleta mafikira gani?

Sehemu ya saba (7): Miezi sita baadaye

Mambo mazuri yanayotokana na kubadilisha nia na tabia.

Hali mbaya ya wajane na mayatima.

Utunzaji wa mwenzako nyumbani.

Kitulizo kinachofuata matokeo ya kupimwa damu dhidi ya UKIMWL
Madaktari wa bandia.

Mambo ya kujadiliana

a. Kikundi chako kina maoni gani kuhusu kila mmoja wa wahusika wa mchezo
huu?

b. Je, madawa ya kienyeji yanatibu UKIMWI? Kwa nini yanatibu /hayatibu?

¢. Ina maana gani kuelewa na kukubali hali ya kuugua UKIMWI? Kukubali na
kuelewa kunasaidiaje kukabiliana na ugonjwa huu?

Sehemu ya nane (8): Wahusika wanahotubia waliohudhuria

Mambo ya muhimu

a. Mazungumzo kati ya mtu na mpenzi wake.
b.  Utunzaji wa mpenzi.
¢.  Ubadilishaji wa tabia na utumiaji wa mipira.

Mambo ya kujadiliana

Je, UKIMWI unabadilisha mila zetu? Kama ndiyo, vipi?

Ina maana gani "kuwa mwenye nguvu"?

Je, UKIMWI umeadhiri dunia yote? Ndiyo/la. Kwa nini?

Mchezo huu unaleta fikira na maoni gani (tafuta: kukana/kutoamini, huzuni,
kufa moyo, kitulizo na kadhalika).

e. Je,umewahi kujisikia/kuona hivyo? Kama ndiyo, waeleze wenzako.

f.  Je, ni vigumu kuonyesha maoni yako; Kwa nini?

an o e



MCHEZO WA KUIGIZA;
MAPENZI, MAISHA NA UKIMWI

Sehamu mbali mbali za mchezo huu zinatuonyesha maisha ya wahusika

maalumu katika bar na ndani ya vyumba vyao.

Wachezaji Maalumu:  Ni marafiki watatu wanaokutana mara kwa mara

katika bar.

Joe: Haamini mambo ya UKIMWI na mipira.

John: Ni katili kwake nyumbani.

James: Ni mwenye busara hasa kuhusu UKIMWI na utumiaiji
wa mipira.

Marcy: Mke wa Joe.

Margaret: Mke wa John.

Mary: Mchumba wa James.

Muuzaji: Katika bar.

Manyanga: (Ambaye pia ni malaya)

Daktari:



Sehemu ya kwanza

Marafiki watatu - Joe, John na James wanakunywa bia katika bar.

Mapambo: lonekane ni bar ya
kawaida kokote
nchini.

Vifaa:
za bia na glasi.
Panaweza kuwa na
sahani ya nyama au
njugu karanga ili
wachezaji watafune
wakiongea.

Wanaweza kuwa
wamevaa suti za
kikazi ambazo
zimekunjana (kwani
ni jioni baada ya
kazi), au nguo za
kawaida. Mwenye
suti anaweza kuwa
na taiiliyolegezwa,
mwingine na shati
na suruali ndefu na
watatu na nguo za
kiwandani. Watu
hawa wanatakiwa
wafanane na watu
waliohudhuria
mchezo huu.

Mavazi:

Meza; viti vitatu; chupa

John:

Joe:

James:

Joe:

James:

John:

Joe:

(Anamwangalia muuzaji wa

kike allyevalia aproni yenye
maanaishi ya Trust Condoms.)

Je, mnaona jinsi mipira inavyo-

panda ngazi siku hizi?

Hebu sikilizeni. Hamtaamini

Marcy alivyojaribu kunifanya!
Nini, alikupikia spaghetti?

Mabaya zaidi! Alitaka nivae ile

gumboot ya kijinga.
Gumboot moja peke yake?

Nilifikiri kuwa unahitaji mbili -
moja kwa kila mguu!
Hapana, muna nini nyinyi,

kwani hamjui nasema nini

- mipira, condoms.




James:

Joe:

John:

James:

Joe:

James:

John:

Joe:

Alianzaje mambo hayo?

Hebu fikiria. Alingoja mpaka nikawa tayari -- unajua -- halafu

akaifichua na kusema tafadhaaali ...... Mungelifanya nini?

(Akitikisa mikono hewani,) Ningelimshikisha adabu. Anatakiwa

afahamu boss ni nani.

Labda anashuku kuwa unamangamanga. Anaogopa UKIMWI.

Tueleze, uliitumia?
Hapana, siwezi!! Jambo la kipuzi!

Mbona usitumie? Mimi na Mary huitumia. Tena mipira siyo

mibaya ukiizoea.

Lakini Mary siyo mke wako wa halali. Mimi nilimnunua Margaret

kwa ng’ombe na lazima nipate haki yangu.

James, hapo umesema. Naona mambo ya mipira yakitendeka

na manyanga lakini mke wangu - haiwezekani.

‘ Mwisho wa sehemu ya kwanza ‘ —

Sehemu ya pili

Mapambo:

Baadaye jioni hiyo, Joe anaondoka na "Manyanga"; John anaenda

kwa mkewe; James anaenda kwa mchumba wake.

Jukwaa litagawanywa sehemu tatu.
(a) Sehemu ya kwanza itapambwa kuwa ni bar.
(b)  Yapili itakuwa chumba cha mapumziko kwa John.

(c) Yatatu ni chumba cha mapumziko kwa James. Kila moja
ya vyumba hivi iwe ni mfano wa vyumba vya mapumziko
popote Kenya.




Vifaa:

Wachezaiji:

Mavazi:

Kwa John: Kiti aina ya sofa; kijimeza kidogo cha kahawa; vitambaa
mezani na vitini; sahani ya chakula na vifaa vingine kama vile jagi ya
maji. Miio wa spring'i za kitanda utatakikana nje ya jukwaa.

Joe ni mlevi; Manyanga ni mrembo wa kuvutia; John ni mkali;
Margaret ana usingizi, tena ameteseka kwa muda mrefu.

Joe, John, James na Manyanga wamevalia kama sehemu ya kwanza.
Margaret amevaa nguo za kulala, nywele zake zikiwa zimefungiwa
kitambaa kama kawaida yake anapotaka kulala. Mary amevalia nguo za
kawaida.

(Joe, bila shaka akiwa ni mlevi, anamiamani mwanamke aliye
karibu na kaunta.)

Joe:

James:

John:

Joe:

Manyanga:

Joe:

Manyanga:

Joe:

Nyinyi, nendeni kwa wake zenu wazee. Mimi sasa hivi nataka

nyama fresh.

Sawa Joe, lakini chunga sana usisahau hii. (Anampa mjpira
kadhaa. Joe anaichukua na kuyumbayumba Kuelekea kwa manyanga.)

(Akimvuruta James) Achana naye. Ni haki yake kujifurahisha!

(John na Jarmes wanaondoka na wanamuwacha Joe akiketi karibu
na marnyanga,.

Vipi kipusa. Napenda jinsi macho yako yanavyometameta. Hebu

nikununulie bia moja.

Haya mdosi, Tusker tafadhali. (Anamuwekelea Joe mkong) Haiyaiya!

Una nguvu wewe!

Ukitaka kujua kama nina nguvu kv;/eli, twende kwenye lodging
ng’ambo ile. (Joe anamshika kiuno.)

Utaweza kutembea hadi ng’ambo ile?

(Akiyumbayumba) Twende madam. Hakika utanitambua. (Wanaondoka
pamaoja manyanga akiwa amemshikilia Jos, mwenye bia mkononi,)

John:

Margaret:

John:

John:

John:

Margaret:

John:

Margaret:

John:

James

James:

Chumbani kwa John

(Anaingla nyumbani kwake kwa fifo.) Margaret! Amka. Nina njaa nataka
chakula! Margaret!

(Anaingia kutoka chumba cha kulala, kwani alikuwa amelala,) Lakini John, ni

saa nane za usiku.

Nyamaza mwanamke wee. Niletee chakula haraka. (o/n anaanguka
Kitin huku akinung unika. Analetewa chakula ambacho anakula haraka haraka
huku Margaret akisinzia.)

(Ameshiba). Amka! Ondoa vyombo hivi. Sasa nataka kwenda kulala.
(Margaret anaokota vyombo haraka haraka na kuvipeleka jikoni wakati John
anapoelekea kitanoarn.)

(Nje ya jukwaa,) Maargaret! Ingia hapa haraka! Usinifanye kungoja!
(Margaret anapita na kuelekea chumba cha kulala. Vishindo vinaanza kusikika
baada ya muda miupi vikifuatiwa na kelele kubwa ya spring.)

(Kwa maumivy) Oooh, unaniumiza!

Nyamaza! Usiniharibie furaha yangu! (Makelele ya kitanda na spring
yanazid,)

Huui! (anashukuru kwa kuwa yamepita.)

Zzzzz2277 (Tayarn ameanza Kukorota.,)

Chumbani kwa James

(Anaingia chumbani kwa ncha za vidole vya miguu. Anamkuta Mary
anasinzia kitini.)

Natumaini haukuwa umekaa hapa kuningojea Mary?

(Kwa usingizj) Hapana. Nimekaa hapa nikaanza kusinzia. Kwani
ni saa ngapi? Habari za jioni?

James:

James:

James:

Nimechelewa kweli. Je, tunapendana hivi kwa sababu ya kujuana
miezi mitatu tu? Utaendelea kuningojea hivi hata baada ya miaka
kumi?

Natumaini hivyo. Habari za jioni?

Nzuri. Tumemuwacha
Joe katika hali ya
wasiwasi. Ilinibidi
kumpa

mipira yangu yote. Sasa
nimebaki bila hata moja.

Usijali, nina kadhaa ndani ya

droo. Mapenzi yetu ni

ya muhimu sana. Hatuwezi kukaa bila mipira hadi tutakapojua
hali yetu kuhusu UKIMWL

Hapo, umesema ukweli. Twende tukalale.

(Wanaenda, James akiwa amemshika Mary mkono. Baada ya muda miupi, miio wa spring’i
unasikika ukiwa na mwendo wa taratibu.)

‘ Mwisho wa sehemu ya pili ‘

Sehemu ya tatu

Vifaa:

Siku ya pili asubuhi: Joe anajikuta lodging na malaya wake; John
anaenda kumuona daktari; James anakula kifungua kinywa na

mchumba wake.

Mapambo: Vinahitajika vyumba vingine vitatu. (a) Lodging; (b) Ofisi ya daktari;

(c) Meza ya chai na viti viwili.

(@) Loagingiwe na kitanda na kijimeza kidogo cha kando; mipira
kadhaa.

(b) Ofisi ya daktari iwe na meza, viti viwili, kifaa cha kupima roho
(stethos- cope), fungu la makaratasi (file), kalamu, makaratasi

Wachezaji:

Mavazi:

na labda karatasi kubwa ukutani za kutangaza baadhi ya
mambo muhimu ya afya (poster).

Joe ana wasiwasi kupindukia: Manyanga amelala; John hana jambo wala
wasiwasi; daktari ana sura nzito ya kikazi;

James na Mary wana furaha.

Joe amevaa suruali ya ndani. Anapoamka anavaa nguo zake, Manyanga
akiwa anaendelea kulala. John amevaa nguo za kawaida. Daktari
amevaa shati, tai na koti nyeupe ya kikazi. James na Mary wamevaa
nguo za kwenda kazini.

(Joe anapoamka, anajikuta kitandani na mwanamke asiyemjua.
Anaruka mara moja na kuanza kuvaa nguo zake akisema...)

Joe:

Joe:

John:

Daktari:

Salaala! Sikurudi nyumbani usiku kucha, tena nimechelewa kwenda
kazini. Najisikia kama nina kichwa cha chuma. Lo! Marcy!
Nitamwambiaje Marcy? Labda sasa ni mgonjwa kwa wasiwasi.
(Anapovaa koli yake, anatia mkono mifukoni na kugunaua ile mipira aliyopewa na
James.)

Woooi! He, umejiharibia kabisa Joe. Nakumbuka kuwa James
alinipatia mipira, lakini ...... sioni kama nimetumia hata moja.
Lakini lazima niwe nili.... na huyu..., au labda nilikuwa nimelala
zaidi wa kuweza mambo hayo? Au labda nililala kupindukia.

Au... Mungu wangu! Sijui mambo niliyoyafanya. Labda sasa
nimeshaambukizwa magonjwa yote yajulikanayo .... hata UKIMWL

Ofisi ya dakian

(John ameenda kumuona daktari ili ashauriwe kuhusu vipele ambavyo
anadhama kuwa vimesababishwa na buibur,)

Habari ya asubuhi John. Unajisikiaje leo?

John:

Daktari:

John:

Daktari:

John:

James:

Salama kabisa, lakini nafikiri niliumwa hapa na buibui usiku,

na panauma sana. (Anamiungulia caktari shati ii kumuonyesha.)

(Akimtazama) Hmmmm, sidhani kama ni buibui aliyekuuma.
(Daktari anakaa wima.)

Inaonekana kama
maambukizo
ambayo
yanasababishwa na
viini vya kawaida,
au viini vya
UKIMWI. Laweza

kuwa jambo la

kawaida au la kutia

hofu. Lolote lile, ni

vizuri kujua kwa hakika. Je, unaonaje? Tukupime damu ili tujue
kwa hakika kama una viini vya UKIMWI au la?

Ah, daktari! Usiniambie kuwa hata wewe unaamini huo upuzi wa
viini vya UKIMWI na mambo ya AIDS?

Kwa hakika UKIMWI upo. Na kama umekuwa ukifanya mambo ya
kuhatarisha maisha, kama vile kulala na wanawake ovyo, kutumia
sindano na wembe pamoja na wengine, basi, ingefaa sana upimwe
ili uwe na hakika. Watu wengi siku hizi wanaambukiza waume au
wake zao kwa sababu hawaelewi mambo haya, au kwa sababu
wanafikiria kuwa wao hawawezi kuambukizwa.

(Anafikiria kwa muda kuhusu mambo ya kufanya mapenzi maishani mwake.)
Haya sawa, daktari. Naweza kupimwa. Heh, heh, lakini najua

kwamba niko shwari.

Chumbani kwa James

(James na mchumba wake Mary wanaonekana wana furaha, tena
wanapenaana.)

James:

James:

Mary:

James:

James:

(Akimwangalia Mary machons kwa mapenzi.) Ni miezi mitatu tu iliyobaki
tupate uhuru wetu.

Wakati mwingine najuta sana kwa kuwa nimemwangalia
mwanamume mwingine kabla ya kukutana na wewe.

Oh, usione vibaya mpenzi. Sisi tunatumia mipira na njia salama za
kufanya mapenzi na baada ya miezi mitatu tu, tutapimwa tena.
Natumaini kuwa mambo yatakuwa sawa. Pia mimi sikuwa bikira,
kwa hivyo sote wawili ni lazima tuyakabili mambo haya pamoja.

Tuna maisha yetu ya baadaye ambayo yananitia nguvu.

Hey! Mbona unazungumza kama mtu mwenye kuteseka. Na yale
mambo yote ambayo tumejifundisha je? Tena, unaonaje kuwa na
mwanamume wa kudumu muda mrefu na mpira?

(James anakunyja misuli ya mkono kwa mzaha.)

Shujaa wangu! Natumaini kuwa hautasahau yote baada ya kuacha
kutumia mipira. Wajua, ule mtindo spesheli wa kukanda misuli,
na clingwrap, michezo ya kila aina katika kufanya mapenzi.
(Anamtania tu)

Usijali mpenzi. Anza tu kujitayarisha kwa harusi, na baadaye kutunge
mimba. (Wanakumbatiana)

‘ Mwisho wa sehemu ya tatﬂ — —

Sehemu ya nne

Mavazi:

Mapambo: Bar ipangwe kama ilivyo katika sehemu ya kwanza.

Wachezaji: Kama walivyo katika sehemu ya kwanza isipokuwa Joe ambaye sasa ana

wasiwasi.

Kama sehemu ya kwanza lakini ingefaa mabadiliko madogo kuonyesha
kuwa ni siku nyingine.

John:

Joe:

John:

Joe:

James:

Joe:

James:

Joe:

James:

John:

Una nini leo, Joe? Kwani umemeza tembe kali ambayo ungependa
kutema?

Jana jioni nilikwenda kuwinda. Nilimuona yule mwanamke
kwenye bar. Nilimuona mrembo sana wakati ule lakini sasa --
nilikuwa nimelewa sana hata sijui kulitokea nini. Jambo la hakika
ni kwamba niliamka nikiwa ningali na ile mipira James aliyonipa
mfukoni. Sasa naogopa sana, labda nimekwisha kuambukizwa
mdudu.

Kwani ni hoja? Ukiambukizwa, umeambukizwa. Hautakuwa wa
kwanza. Siku moja lazima tutakufa. Kwanza mimi nadhani haya
mambo ya UKIMWI ni porojo tu.

Eheh, na kama siyo porojo? Kama ni kweli je, halafu nimwambukize
mke wangu tufe pamoja? Sitaki watoto wangu wabaki mayatima
barabarani bila karo ya shule, bila chochote.

Itakubidi utumie gumboots hadi wakati utakapojua hali yako ya HIV.
HIV ni kitu gani?

HIV ni viini ambavyo husababisha UKIMWI. Havionekani kwenye
damu yako kabla ya miezi sita baada ya kuambukizwa. Lakini
unaweza kuwaambukiza wengine kama unavyo. Kwa hivyo, njia
ya pekee ya kumkinga mke wako ni kutumia gumboots, yaani
mipira mpaka utakapopimwa.

Ndiyo, lakini nitamwambiaje Mary kuwa nataka tutumie mipira na

hali alinijaribu nayo nikakataa? Atajua kuwa namangamanga.
Lazima umwambie.

Una kichaa, James. Amwambie mkewe? Si mkewe atamkalia.

Atumie mipira? Hivyo ni kama kuoga kama umevaa nguo, au kula

James:

peremende pamoja na karatasi yake. Mimi lazima nifanye nyama

kwa nyama, chuma kwa chuma. Kwani, mbona sisi ni wanaume?

Mwajua, nilikwenda kumuona daktari kuhusu mahali ambapo kwa
maoni yangu niliumwa na buibui. Yeye akasema kuwa labda ni
Herpes sijui nini na kwamba ni vizuri nipimwe damu kuona kama
nina UKIMWI. Anasema kuwa labda nina UKIMWI. Lakini
siamini. Huu labda ni mchezo uliotungwa na wazungu. Mwajua
wanatuonea wivu sisi waafrika kwa sababu ya nguvu zetu. Sasa
wanataka kuingilia raha yetu na kutuachisha kupata watoto zaidi.
Hahaha! wanataka tufanye zero grazing ambayo haiwezekani.
Wanaume waliumbwa kuvumbua nchi mpya.

Umepotea John. Kuwa mwanamume, ni kuwa mwenye busara,
mwenye nguvu za kila aina. Ndiyo sababu tukafanyiwa Jando
(unyago), iwe ni kwa kutahiriwa, au kung’olewa meno, au vyovyote
vile...ili kuthibitisha kuwa tunaweza kuvumilia maumivu. Mbona
sasa tuanze kuogopa kijipande cha mpira? Mwanamume

mwafrika

anapaswa
kuikinga jamii
yake, kwa
kutumia mkuki
au mpira. Joe

alisahau

kutumia mpira

nje. Sasa lazima
autumie na

mkewe. Hivyo ndivyo kuwa mwanamume.
(James anapumua kidogo na kupunguza uzito wa maneno yake.)

Isitoshe, John, utamu wa peremende unadumu muda mrefu zaidi

usipotoa karatasi. Hebu jaribu wakati mwingine ujionee.

Joe: John, sisi tumekuwa marafiki tangu utotoni. Kwani hujali mambo

ya jamii yako, mkeo na watoto?

John: Unataka kusema nini? Kwani wanawake wanahoja kuhusu mambo
nitakayofanya au kufikiria?

James: Marafiki zangu, lazima tufuate ukweli. UKIMWI upo. Binamu yangu
Chris, aliaga dunja mwezi uliopita na sasa mkewe anaelekea njia
hiyo hiyo. Mtu mwingine katika jamaa yangu akiwafuata, sijui
tutawalea hao watoto wote kwa njia gani.

Joe: Hivyo ndivyo nilivyotaka kusema, John. Mimi nampenda mke
wangu, na sitaki kuwaacha watoto wangu wakiwa mayatima.
Kama kutumia mpira kutaniondolea hatari kiwango hicho, basi
hayo ni malipo madogo.

James: Kuwa na ujasiri ndugu yangu. Barabara iliyo mbele yako ina
michafuko mingi, lakini ni vizuri kuona kwamba umeamua
kufanya jambo sahihi. Nenda tu umueleze. Labda hata
anakushuku na ana wasiwasi kuwa utamuambukiza. Si
mnapendana? Basi ongeeni, semeni ukweli muondoe mashaka.
Baadaye mtaendelea na maisha kwa kutumia mpira kila mara, kila
siku mpaka mtakapopata matokeo ya kupimwa damu.

Tena, kuna njia nyingi za kufanya mambo haya. Siyo hoja njia
mnazotumia kama nyote mtafika huko. Wazazi wetu katika kila
kabila walikuwa na njia ambazo vijana walifuata ili kujiburudisha
bila ya kuingiliana. Wakikuyu walikuwa na ngwiko. Sijui watu
wetu waliita nini. Lakini mbona tusijaribu ngwiko ya kisasa.

— — ‘ Mwisho wa sehemu yanne | —

Sehemu ya tano

Wiki mbili badaye. Joe anamueleza Marcy; John anapata matokeo ya kupimwa |
damu; James anagundua kuwa Mary ni mgonjwa. |

Mapambo: Jukwaa ipangwe sehemu tatu (a) Chumba cha Joe na Marcy; (b) Ofisi ya
daktari; (c) Chumba cha James na Mary.

Vifaa:

Kama sehemu nyingine za hapo awali.

Wachezaji: Joe ana wasiwasi; Marcy hali yake ni ya kawaida; John na daktari kama
sehemu ya tatu; James ana huruma; Mary ana wasiwasi.

Mavazi: Joe, John na daktari wamevalia kama sehemu za awali; Marcy na Mary
wamevaa kinyumbani.

Joe: Chumbani kwa Joe.

(Joe anaingia kwake.)

Marcy: Vipi mpenzi! Mbona leo umefika mapema hivyo?

Joe: Sijafanya kazi yoyote leo. Nimechoka tena sijisikii mwenye raha.

Marcy: Nikupe kikombe cha chai?

Joe: Hilo ni jambo nzuri. Marcy analeta sinia yenye birika na kikombe karibu
na Joe. Joe anajiwekea chai na kuanza kunywa. Anapumua huku Marcy
akimtazama bila kusema chochote.)

Joe: Marcy, nina jambo la kukuambia. Limenisumbua kwa muda.

Marcy: Niambie mambo yote yaliyo moyoni mwako.

Joe: Marcy, nasikitika kwa kuwa nimekukosea sana.

Marcy: Yaani kwa sababu hatujafanya mapenzi kwa muda wa wiki mbili sasa

Joe: Aah, eeh...... Nimefanya jambo fulani... er, nime, aah... nilifanya
mapenzi na mwanamke mwingine, na jambo hilo linanifanya
kujisikia mwenye hatia na kuogopa.

Marcy: (Kimya)

Joe: Mpenzi, nilikuwa nimelewa nikapoteza fahamu.... Jambo mbaya

zaidi ni kwamba sikutumia njia yoyote ya kujikinga. Nilihatarisha

Marcy:

Joe:

Marcy:

Joe:

Marcy:

maisha yangu, na sasa, kila tutakapofanya mapenzi, nitakuwa
nikihatarisha maisha yako. Siwezi kuendelea hivi.

(Kimya kidogo) Siamini ninayosikia. Siwezi kuamini. Unawezaje
kunifanya hivyo? Sasa tutafanya nini?

Nilijua utakasirika nikikwambia.

Nimekasirika ndiyo. Nina gadhabu. Lakini ni lazima tuwe na mawazo

ya maendeleo, na tuchukue hatua iliyo bora zaidi kwetu wawili.

Sasa, eh, jambo la kwanza ni kwamba itafaa nipunguze unywaji wa
pombe... bia mbili zinatosha. Nilikunywa bia nyingi.... nikalewa,
nikapoteza akili. Sasa sote wawili twaweza kuwa tumeambukizwa
UKIMWIL. Na haya yote ni kwa sababu nilitaka marafiki wangu

wajue kuwa mimi
ni ndume.
Hakika, naapa
kwambea sitafanya
mapenzi na mtu
mwingine tena ila

wewe!

Kuna hatari sana. Naogopa
kwamba labda

nimejiambukiza na

kukuambukiza

wewe, mtu nimpendaye, mama wa watoto wangu. Nasikia vibaya

sana.

Unakumbuka usiku ule nilipokuletea mipira, nawe ukaikataa?
Kutoka sasa, hadi tutakapo pimwa damu ili tujue hali yetu
tutatumia mipira, upende usipende. Na kama tutafanya mapenzi
kati yetu pekee, ni lazima kuufanya mchezo huo uwe wa
kupendeza zaidi.

Joe:

Marcy:

Joe:

Marcy:

John:

Daktari:

John:

Daktari:

Vipi?

Hata mimi sijui, lakini jirani yetu Felisita aliniambia kuwa kuna
kitabu cha njia za kufanya mapenzi -- kinaitwa, sijui, "Kuna Njia
Nyingi za Kumchuna Paka Ngozi" -- au kitu kama hicho. Mumewe
alikinunua baada ya kumpoteza ndugu yake na mkewe kutokana
na UKIMWI. Maisha ya kila mtu yako hatarini, kwa hivyo ni

lazima tuchukue hatua ili tuepukane na ugonjwa huo hatari.

Mtu na mkewe hawapaswi kuwa na siri kati yao. Joe, nakushukuru
sana kwa kunieleza ilivyokua hata kama uliona shida. Sasa kwa
vile mambo yote yako nje, tunaweza kusaidiana kuyasahau na

kuyatupilia mbali.
Ndiyo, lakini tufichue yote, na wewe je Marcy?

Kama ningelikuwa na la kukueleza, ningelikueleza Joe, lakini wajua
mimi ni msichana asiye na mambo mengi. Yaache hayo, natumaini
kuwa umeleta mipira mingi. Naanza kusikia mapenzi yangu
kwako yakichemka tena. (Wanakumbatiana na kuwaangalia wahudhuria
kwa macho ya mzaha wanapoondoAa jukwaar.)

Ofisi ya daktari

(John anaingia katika ofisi ya daktar, Labaa kuwe na kalenda ukutani
kuonyesha kuwa wiki mbili zimeoita.)

Umekuwa ukijisikiaje John?

Nimekuwa na wasiwasi mwingi, bila kuweza kutulia wiki zilizopita.
Imekuwa vigumu kukaza fikira juu ya kitu chochote. Je, unayo

matokeo ya kupimwa damu?

John, wakumbuka wakati ulipokuwa karibu kupimwa damu,
nilikueleza kuwa lazima maisha yaendelee hata kama matokeo

yataonyesha kuwa una UKIMWI au hauna. Tena ni lazima

John:

Daktari:

John:

Daktari:

John:

Daktari:

John:

James:

uendelee kuchunga afya yako bila kujali matokeo yamekwenda
upande gani. Wakumbuka?

Ndiyo bwana daktari, lakini usiniweke katika hali hii. Jambo hili

limenisumbua tangu siku hiyo.

Matokeo siyo mazuri sana. Hivi ni kusema kuwa una viini vya
UKIMWI, hata kama bado huna UKIMWI. Ukiangalia upande
mzuri wa maisha na kuishi vyema, unaweza kuishi miaka kadhaa
zaidi.

Mungu wangu! Hivi ni kusema nitakufa?

Ukitaka kupambana na HIV na UKIMW]I, jaribu kuangalia afya yako
vizuri iwezekanavyo. Hivi ni kusema ule chakula cha aina mbali
mbeali, na kulala vya kutosha. Nilazima uanze kufikiria kuhusu

afya yako na ya jamii yako kuliko ilivyokuwa hapo awali.
Haya yote yana nini kuhusu jamii yangu?

Mke wako anaweza kuwa hajaambukizwa. Ndiyo sababu tunasema
kuangalia upande mzuri wa maisha. Lazima umkinge mke wako
kutoka leo, kwa kumwambia kuwa umeambukizwa, na kwa

kutumia mipira kila mnapoonana kimwili.

Haiwezekani! Yeye ni mke wangu na lazima atende kama mke
wangu. Isitoshe, haya yote umeyatunga ili uendelee kunipokonya
pesa zangu. Mimi mwerevu sana katika mchezo wako huu wa
donge kubwa. (Joe anaondaoka.)

Chumbani kwa James

(James na Mary wamekaa kitini cha sofa nyumbani.)

Nina wasiwasi mwingi sana, James. Ningali na maumivu ya kifua.

James:

James:

Mary, najua unavyojisikia. Lakini fahamu kuwa moyo wangu una
kuhuzunikia, na hiyo inatosha kukupunguzia maumivu. Au vipi?
(Anampapasa mkono.) Ungependa nikuletee kinywaji?

Hapana, bado najiweza. Nishike tu kwa dakika moja. Au labda

twende matembezi kidogo.

Una uvumilivu mwingi sana mpenzi. Hebu niambie, unajisikiaje

hasa?

Nasikia uwoga, naogopa... lakini nina furaha kwa kuwa uko hapa.
(Mary anakohoa mara chache.)

Mmmmm. (Anambusu James shavuni) Nakupenda sana James.

(Anaegemeza kichwa chake kwenye kichwa cha Mary.,) Nakupenda Mary.
Unaujasiri mwingi na nakujivunia sana. Uhodari wako unanitia
nguvu za kuendelea na maisha. (Wote wanaangaiana kisha James
anabadlilisha maongezi kuwa ya furaha.)

Ala, nilifikiri kuwa tulikubaliana kwenda matembezi? Hebu tunywe
maji ya matunda kabla hatujaondoka. (Anaondoka na kurudi na jagr ifyo
na maji ya matunda. Anayaweka kwenye giasi mbili na wanayanywa.)

Asante. Hicho kweli ni kiburudisho. Sasa tunaweza kwenda.

Na baada ya kutembea bustanini, tutasimama bar kidogo kwa pombe

moja pamoja na marafiki wetu.

Huna haja kunipeleka kila mahali James. Unapaswa kuzungumza na
marafiki wako mwenyewe. Mimi naweza kukaa nyumbani peke

yangu kwa muda.

Mwisho wa sehemu ya tano

Sehumu ya sita

John, James na Joe wanajadiliana kuhusu maisha yao. Muda umepita
tangu walipokuwa kwenye bar pamoja. Joe ana furaha; John ni
mgonjwa; James ana wasiwasi lakini pia ni jasiri.

Mapambo: Barniileile.

Vifaa: Meza, viti vitatu, chupa za bia na glasi; labda pia kuwe na sahani ya
nyama au njugu karanga. Muuzaji bia wa kike anazunguka akihudumia
wateja. Vikundi vingine vya watu vinajadiliana kwa sauti ndogo.

Wachezaji: Joe ana furaha; John anaonekana wazi kuwa ni mgonjwa;
James ana wasiwasi lakini pia ana ujasiri.

Joe: (Kwa furaha) Hey, wenzangu, hamuezi kujua mambo ambayo watu
wawili wanaweza kutimiza kwa kutumia vidole vya mikono na
miguu tu. Marcy hubuni michezo mipya, mimi pia hubuni
michezo mipya, halafu tunacheza!

John: (Bila shaka ni mgonjwa, hana raha.) Kucheza! eh? Unafikiria tu
kucheza, kama kijana wa shule.

Joe: Tunacheza tu mpaka tunapokuwa kuwa tayari. Halafu nauvaa
mpira, ndipo tunapozama katika raha ya ajabu. Kila siku
tunatumia njia tofauti. Hakuna siku kama nyingine!

James: Inaonekana umeanza kuzoea mipira.

Joe: Heh heh! Mwanzoni ilikuwa shida, lakini wajua jambo nililogundua?

John: Ah, jamani, nyamaza Joe. Sasa mimi naugua kila aina ya magonjwa,
na wewe hapa huna mengine ila jinsi kufanya mapenzi kulivyo
kuzuri.

Joe: Hapana, la, John. Ukitumia mpira, utaweza kuendelea kwa muda

mrefu zaidi.

24



John:

James:

John:

Joe:

John:

James:

Joe:

Hah! Muda mrefu! Ni muda mrefu tangu niweze kufanya chochote.
Hata hivyo siwezi kutumia vifaa hivyo.

Lakini John, lazima uwe

unaitumia mipira ili
kumkinga Margaret.

Margaret nani? Huyo! Mchafu
sana huyo. Labda ndiye
aliyeniletea maafa haya!

John, wajua Margaret kwa
hakika hakuwa na waume

wengine hata ingawa wewe

ulikuwa na warembo wa
kila aina. Lazima uchukulie
mambo haya kwa uzito kidogo. Hebu fikiria, nani atakaye
watunza Margaret na watoto wakati utakapo.......

Wakati nitakaponini? Unafikiri nitakufa, eh? Hata hivyo, mke
wangu anapaswa kuishi nikifa? Hata silali chumba kimoja na
malaya huyo.

John, hiyo siyo haki. Mnahitajiana nyote wawili -- sasa hata kushinda
wakati mwingine wote. Mary ana UKIMWI. Najua kuwa
nitampoteza, lakini tumekaribiana kushinda mbeleni.

Tunasaidiana kimawazo, kitabia na kimaisha kwa jumia.

Ananihitaji jinsi mimi mwenyewe ninavyomhitaji. Nashukuru
Mungu tuna mipira, na tunazijua njia salama za kufanya mapenzi.
Kwa hivyo, hawezi kuniambukiza.

Ndiyo. Kama nimejifundisha chochote tangu lile tisho la UKIMWI,
ni kwamba mtu na mkewe wanatakiwa kuwa marafiki kama
chanda na pete.

Tunatatizika sana tukifikiria mambo ya HIV, lakini inatusaidia
kujifundisha mengi. Kama huwezi kuzungumza na mkeo,
utazungumza na nani?

James: Hapo nakubaliana nawe, Joe. Natumaini ya kwamba wewe na
Marcy mutakuwa na bahati kuliko masikini Mary wangu. Hey,
ningependa kuondoka sasa. Kila dakika ina dhamani kubwa sana
kwangu na Mary.

John: Mbona usimtupilie mbali malaya huyo? Huna haja naye tena.
James: Hey, wewe kaa kando kabisa. Kama haukuweza kuwasiliana
vyema na mkeo, huna sababu ya kutosha kuwatusi wengine ambao
wamefaulu.
Joe: Acheni hayo na twende nyumbani.
S ‘Mwisho wa sehemu ya sabﬂ —_—
Sehemu ya saba

Miezi sita imepita. Joe anapata matokeo ya kupimwa damu; John
anazikwa; James anamtuliza Mary.

Mapambo: Jukwaa liwe na sehemu tatu; (a) Chumba cha Joe; (b) Mazishi ya John
kaburini; (c) Chumba cha James.

Vifaa: Joe: Makaratasi ya matokeo ya kupimwa damu, kuku au makaratasi
yaliyofungwa kuonyesha kuku aliyechinjwa tayari, au hata
kuku aliye hai. Meza na vitu kama katika sehemu za hapo awali.

Wachezaji John:  Jiwe la kaburi au meza yenye mishumaa chumbani mwa
John baada ya mazishi.

James:  Kitanda cha Mary; Bakuli, kijiko, taulo kwenye kidevu cha Mary;
Blanketi na mto, kijimeza au kiti cha James.

Joe yuko katika hali ya kawaida. Marcy ni mchangamfu kushinda siku
nyingine. Margaret amevalia nguo za maombolezi, na anaonekana
mgonjwa. James amevaa nguo nyeusi. Kwake nyumbani, anaweza
kuwa amevaa shati ambayo mikono imekunjwa, na kola iko wazi, au nguo
zozote zinazoonyesha kuwa amesha maliza matanga, na sasa yuko
nyumbani. Mary amevaa nguo ya kulala na bila shaka ni mgonjwa sana.

Joe:
Joe:

Marcy:

Joe:

Marcy:

Joe:

Marcy:

Joe:

Marcy:

Margaret:

%/mban/ kwa Joe

(Joe anaingia kwake akiwa na makaratasi na kifurushi mikonony,)
Marcy, Marcy, tabu zetu zimekwisha. Sote wawili hatuna HIV!!

(Anakuja amekimbia kutoka chumba kingine.) Ah, Joe mungu asifiwe.
Ni kitulizo ajabu kujua hivyo. Nimefurahi sana, hata naweza kulia.

Usilie mpenzi. Anza kumpika huyu kuku na mchele. Tunastahili
karamu. (Ana kimya kidogo.) Sasa tunaweza kupumua tena...na...

Tumshukuru mungu, Joe. Hii miezi sita iliyopita na imekuwa mateso
ajabu lakini...

Lakini tumejua kuzungumza na kushauriana. Nimejua kuwa
naweza kukueleza chochote, na umenifundisha mambo ambayo
sikujua kabisa.

(Anachekacheka) Na usisahau jinsi tunavyoburudishwa na mambo
mengine sasa kushinda zamani.

Ah ndiyo! hayo pia, wewe na hila zako! Sikujua kuwa nitampata
kipusa kama wewe hapa hapa nyumbani kwangu.

Hiyo ni kwa sababu siku hizi sina wasiwasi kwamba unaweza
kuniletea madhara kutoka nje -- kama vidudu na uchafu. Tena
ahh, umepata ujuzi mwingine kati ya mashuka!

Katika mazishi ya JOHN

(Margaret amevaa nguo za
maombolezi. James
na Joe wanamfuiza.)

Sijui tutafanya nini
sasa. Mume
wangu amefariki

na mimi pia ni




Joe:

Margaret:

James:

James:

James:

James:

mgonjwa. Maafa haya yametupataje? Nilijaribu kufanya mambo
yatakiwavyo. Wazazi wangu walinilea niwe mke mzuri. Nilikuwa
mtiifu, mwenye kutimiza kazi zake kama inavyotarajiwa, tena
mpole. Mume wangu nilimwona kama Mungu, bila kuteta juu ya
tabia zake, kunipiga au maneno yake makali, na vile
alivyotangatanga na wake wengine. Sasa nafa. (Anakimya kidogo.)
Sasa watoto wetu! Wataishi maisha gani? Kitinda mimba yuko
darasa la tano! Mshahara wake john, ulikuwa pia unategemewa na
wazazi wetu. Sasa itawabidi waubebe mzigo mzito wa kuwalisha,
na mwingine mzito zaidi wa kuwaelimisha watoto wangu ambao

kwa hakika hawatauweza.

Usijali Margaret. SiJohn ana ndugu mwingine Mombasa? Hakika
huyo anaweza kukusaidia.

Hah! Ulimwona mazishini? Lo! Nimgonjwa sana hata hawezi
kusafiri. Atakufa baada ya mwezi mmoja au miwili, halafu

atafuatiwa na mkewe na hali wana watoto sita.

Ni lazima uwe na nguvu na uvumilivu, Margaret. Wasiwasi
hautakusaidia. Jaribu kuangalia upande mzuri wa maisha kisha
utafute jamii -- au watu wa jamaa yako au hata mtu yeyote atakaye
watunza watoto wakati utakapofika.

(Margaret anatokwa na machozi)

Chumbani kwa James

(James yuko kando ya kitanda ambacho Mary amelalia. Ameshika bakuli
na kijiko. Mary anaonekana mgonjwa sana.)

Mpenzi, jaribu kula kidogo. Unahitaji kuhifadhi nguvu zako.
Nitakula kidogo halafu nipumzike kidogo. (Anakula kidogo.)

Nimezungumza na mtu wa kutoka nyumbani leo. Anasema kuwa

kuna mzee fulani mwenye dawa ya kienyeji, ambayo inasemekana

James:

kuwa hutibu UKIMWI. Nitauza ekari kadhaa na pesa nitakazo
pata nita.....

Ah, hapana James! Mambo hayo hayafanyi kazi. Wapi yule mume

wangu mwenye busara na ujasiri.

Mpenzi, nitafanya lolote ili uwe nami milele. Wakati mwingine

naomba tufe pamoja.

Hiyo haiwezekani. Wale walio hai ni lazima waendelee kutoka

mahali ambapo tumeachia.
Lakini unaniacha, na jambo hilo litaniua mwishowe.

Fikiria jinsi tulivyokuwa na maisha mazuri pamoja. Hakuna mtu
atakayeweza kutunyang’anya hayo. Tumekuwa na mapenzi
ambayo watu wengi hawayapati kwa muda mrefu.
Nimeshaukubali mkasa huu, James, sasa lazima ujitayarishe

kuendelea na

maisha bila mimi.

Labda ni lazima
nianze kuangalia
haya yote kwa njia
mpya.
Tumesaidiana,

tumelindana, na

kukingana, na hatuna chochote cha kufichana.

LMWiShO wa Sehemu ya saba

Sehemu ya nane

Mapambo:

Vifaa:
Taa:

Wachezaji:

Joe, Margaret na James wanaongelesha watazamaji.

Jukwaa lina viti vitatu vikiangalia wahudhuria. Au wachezaji wanaweza
kusimama katika mstari wakiwa wamewangalia wahudhuria. Wote
watatu wanawahotubia wahudhuria.

Viti vitatu.

Taa moja iwe inammulika kila mmoja wa wahusika anapoongea. Joe
anaposema "Mtafanya ni sasa’, jukwaa lote linaweza kuangazwa.

Kama katika sehemnu zilizopita. Itafaa wakionekana kama kwamba
wanasema mambo kinaganaga bila kuficha chochote.

Joe:

Margaret:

Wakati John, James na mimi tulipokuwa tukikutana kwenye bar,
James alisema mambo ambayo sijawahi kuyasahau. Nakumbuka
alinisihi niongee na mke wangu bila kuficha chochote. Ilikuwa
vigumu sana, lakini nilifaulu, na sasa tunafuraha na afya zaidi leo
hii. Zamani nilifikiri kuwa mwanamume ni kuwa mwenye nguvu
za misuli na kuwa mkali kwa wanawake. James alinifundisha
kuwa, nguvu kamili ni kung’ang’ana na tatizo kubwa na kufanya

lolote litakalolitatua.

Afadhali John angelimsikiliza James pia! Lakini aliamini ya kwamba
kuwa mpole kungelimmaliza kama mwanamume. Hakuona
kwamba jinsi nilivyompenda, ningelimwelewa na kumfariji. Na
mimije? hakuna hata siku moja niliposimama kujitetea. Ilikuwa
rahisi kuumia rohoni kuliko kujiletea mashaka. Najuta kuwa
hatukuweza kuwasiliana kama mtu na mkewe badala ya

ilivyokuwa kama mtu akimuamuru mtumwa wake.

30



James:

Joe:

Margaret:

James:

Alikaa na kiburi chake hadi siku ya mwisho. Sasa ameshakwenda
na mimi niko njiani kumfuata, na hatukuweza kuongea na

kuwasiliana vizuri.

Nampoteza Mary polepole. Tumekuwa pamoja kwa muda mfupi
sana. Hivi karibuni atakwenda, na huzuni yangu itakuwa bila
kifani. Lakini ninafuraha ya kwamba nitasimama naye mpaka
dakika ya mwisho. Angenisaidia vile vile kama ni mimi
niliyekuwa mgonjwa. Ningali na maisha mbele yangu. Sasa najua
kwamba, kwa maarifa yangu, naweza kuikabili hatari yoyote, na

kuvumilia matatizo ya aina yoyote.

(Anawahotubia wahudhuria,) Mutafanya nini sasa? Je, mutatumia
maarifa na kuchukua mipira, tena KUITUMIA? Mutaacha kuwa
na haya na kuongea na wapenzi wenu kinaganaga? Mutakuwa na
nguvu na ujasiri wa kung’ang’ana na hatari ya UKIMWT1 ili mkae
hai?

Wakati mwingine kuwa na nguvu nyingi sio kuwa na nguvu hata
kidogo. Je, mutajua wakati munapojaribu sana kuwa hodari au
wapole kama watumwa? Mutaweza kuipima hatari iliyoko na
kuchagua, na baadaye kufanya uamuzi utakao wasaidia nyinyi na
jamaa zenu? Je, mutajua saa za kuwa wapole na walinzi wa wale
munaowapenda; saa za kuwapa nafasi wawe wapole na wawe

walinzi wenu?

Sitaweza kamwe kumuokoa mpenzi wangu Mary. Lakini wewe
unaweza kumuokoa mpenzi wako kwa kujikinga wewe
mwenyewe, na yeye pia kutokana na kuambukizwa. Mipira siyo
mibaya ukiizoea. Je munaweza kujaribu ku-zero-graze? Munaweza
kufuata ubora wa jambo, wala siyo wingi wa jambo? Munaweza
kuongeza ladha kwenye maisha yenu ya kufanya mapenzi na

mpenzi mmoja bila ya kutafuta wapenzi wengi?

Joe:

Margaret:

James:

UKIMWTI uko kati yetu. Lakini tunaweza kujikinga pamoja na wale

tuwapendao.

Kupuuza na kuukana UKIMWI au kuwalaumu wengine
hakutaufanya uondoke. Duniani kote, hakuna mila za kabila lolote
zilizo tayari kukabiliana na ugonjwa huu. Waafrika hawako peke
yao katika harakati za kufanya mabadiliko maishani mwao ili
kuokoa maisha yao na ya jamaa zao kutokana na UKIMWL

Tuangalie upande mzuri wa maisha. Labda itatubidi kujaribu
mambo mapya -- na kufanya mambo ambayo hatukutegemea.

Lakini nafikiri maisha yanahitaji tujaribu zaidi. Au sivyo?

Mwisho wa mchezo

Mchezo huu umetayarishwa na kikundi cha
Materials Development Working Group cha Kenya
NGO AIDS Consortium, wakisaidiwa na Program
for Appropriate Technology in Health (PATH), na

msaada wa kifedha kutoka USAID ukipita mradi wa
FHI AIDSCAP





